ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔԸ 

«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Հարկերի մասին» Հայաստանի Հանրապետության 1997 թվականի ապրիլի 14-ի ՀՕ-107 օրենքի 20-րդ հոդվածի 8-րդ մասում`

1) 1-ին ենթակետը շարադրել հետեւյալ խմբագրությամբ. 

«1) Հայաuտանի Հանրապետության oրենքով uահմանված կարգով իրավաբանական անձանց եւ անհատ ձեռնարկատերերի պետական գրանցում (հաշվառում) իրականացնող մարմնի կողմից ներկայացվող տեղեկությունները` իրավաբանական անձանց եւ անհատ ձեռնարկատերերի պետական գրանցման (հաշվառման) վերաբերյալ.»,

2) ուժը կորցրած ճանաչել 9-րդ եւ 10-րդ ենթակետերը:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջոր​դող օրվանից:

Հիմնավորում

«Հարկերի մասին» Հայաստանի​ Հանրապետության օրենքում փոփոխություններ կատարելու մասին» Հայաստանի Հանրապետության օրենքի ընդունման վերաբերյալ
1. Օրենքի անհրաժեշտությունը (նպատակը). Օրենքի ընդունման անհրաժեշտությունը պայ​​մա​նավորված է «Հարկերի մասին» Հայաստանի Հանրապետության օրենքի, 2010 թվա​կա​​նին Հայաստանի Հանրապետության Ազգային Ժողովի կողմից ընդունված «Գնումների մասին» Հայաստանի Հանրապետության օրենքի, «Կազմակերպություններին եւ ֆիզիկական անձանց հարկային հաշվառման վերցնելու եւ հարկային հաշվառումից հանելու մասին» եւ «Էլեկտ​​րո​​նային հաղորդակցության մասին» Հայաստանի Հանրապետության օրենքի միջեւ առկա հակասությունների վերացման, ինչպես նաեւ գործող օրենսդրությունում առկա` հար​կա​յին մարմ​նին տեղեկությունների ներկայացման օրենսդրական պահանջներ նախատեսող դրույթ​ների կրկնության վերացման անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները. Ներ​կա պահին  «Հարկերի մասին» Հայաստանի Հանրապետության օրենքի 20-րդ հոդվածի 8-րդ մա​սի 10-րդ ենթակետի համաձայն` պետա​կան գնումների (պատվերների) շրջանակ​նե​րում կնք​ված պայմանագրերի վերաբերյալ հարկային մարմինը տեղեկություններ պետք է ստա​նա Հայաս​տանի Հանրապետության պետական գնումների գործակալությունից, սակայն 2010 թվա​կանին ընդունվել է «Գնումների մասին» Հայաստանի Հանրապետության օրենքը, որով փոփոխ​վել է պետական գնումների իրականացման կարգը: Այդ օրենքի համաձայն, գնման գործ​ընթացները կազմակերպվելու եւ պայմանագրերը կնքվելու են պատ​վիրա​տու​նե​րի կող​մից: Միաժամանակ, առկա է հակասություն «Հարկերի մասին» Հայաստանի Հան​րա​պե​տու​թյան օրենքի 20-րդ հոդվածի 8-րդ մասի 9-րդ ենթակետի եւ «Էլեկտրոնային հաղոր​դակցու​թյան մասին» Հայաստանի Հանրապետության օրենքի 49-րդ հոդվածների միջեւ` սպա​ռող​նե​րին կապի ծառայությունների մատուցման գործարքների վերաբերյալ տեղեկությունները հար​կա​յին մարմնին ներկայացնելու մասով: Առկա է նաեւ անհամապատասխանություն «Կազ​մա​կեր​​պություններին եւ ֆիզիկական անձանց հարկային հաշվառման վերցնելու եւ հարկային հաշ​​​վա​ռումից հանելու մասին» Հայաստանի Հանրապխետության օրենքի 6-րդ հոդվածի 1-ին մասի եւ «Հարկերի մասին» Հայաստանի Հանրապետության օրենքի 8-րդ մասի 1-ին ենթա​կետի միջեւ` անհատ ձեռնարկատերերի վերաբերյալ տեղեկություները հարկային մարմին ներ​կա​յաց​նելու մասով: Բացի այդ, գործող օրենսդրությամբ առկա է հար​կա​յին մարմ​նին տեղե​կու​թյուն​ների ներկայացման օրենսդրական պահանջներ նախատեսող դրույթ​ների կրկնություն:
3. Առկա խնդիրների առաջարկվող լուծումները. Նախագծով առա​ջարկ​​​​​վում է «Հար​կե​րի մասին» Հայաստանի Հանրապետության օրենքի 20-րդ հոդվածի 8-րդ մասի 1-ին կետը շա​րա​​դրել նոր խմբագրությամբ` համապատասխանեցնելով «Կազմա​կերպություննե​րին եւ ֆիզի​​​կական անձանց հարկային հաշվառման վերցնելու եւ հարկային հաշվառումից հանելու մա​​սին» Հայաստանի Հանրապետության օրենքի 6-րդ հոդվածի 1-ին մասին, եւ ուժը կորցրած ճանաչել «Հար​կե​րի մասին» Հայաստանի Հանրապետության օրենքի 20-րդ հոդվածի 8-րդ մասի 9-րդ եւ 10-րդ ենթակետերը:
4. Կարգավորման առարկան. Օրենքի կարգավորման առարկան օրենսդրական հակա​սու​​​​թյուն​ները, անհամապատասխանությունները եւ կրկնությունները վերացնելն է:
5. Իրավական ակտի կիրառման դեպքում ակնկալվող արդյունքը. Օրենքի ընդուն​ման դեպքում ակնկալվում է վերացնել «Հարկերի մասին», «Գնումների մասին», «Կազ​մա​կեր​պու​թյուններին եւ ֆիզիկական անձանց հարկային հաշվառման վերցնելու եւ հարկային հաշ​վա​ռումից հանելու մասին» եւ «Էլեկտ​​​րո​նային հաղորդակցության մասին» Հայաստանի Հան​րա​պետության օրենքների միջեւ առկա հակասությունները, անհամա​պա​տասխա​նու​թյուն​նե​րը եւ օրենսդրությամբ առկա կրկնությունները:
Մեկնաբանություն
«Հարկերի մասին» Հայաստանի Հանրապետության օրենքում փոփոխություններ կատարելու մա​սին» Հայաստանի Հանրապետության օրենքի ընդունմամբ պետական կամ տեղական ինքնա​կա​ռավարման մարմինների բյուջեների եկամուտների նվազեցման կամ ծախսերի ավելացման մասին
«Հարկերի մասին» Հայաստանի Հանրապետության օրենքում փոփոխություններ կատա​​​րելու մասին» Հայաստանի Հանրապետության օրենքի ընդունմամբ պետական կամ տեղա​​​կան ինքնակառավարման մարմինների բյուջեներում եկամուտների նվազեցում կամ ծախ​​​սերի ավելացում չի նախատեսվում:
Տեղեկանք
«Հարկերի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի ընդունմամբ այլ իրավական ակտերի ընդունման անհրաժեշտության բացակայության մասին

«Հարկերի մասին» Հայաստանի Հանրապետության օրենքում փոփոխություններ կատա​​​​​​րելու մասին» Հայաստանի Հանրապետության օրենքի ընդունմամբ այլ իրավական ակտե​րի ընդունման անհրաժեշտություն չի առաջանա:

ԱՄՓՈՓԱԹԵՐԹ 

«Հարկերի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ ստացված դիտողությունների եւ առաջարկությունների, 
դրանց ընդունման կամ չընդունման վերաբերյալ
	N
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	4

	1.
	ՀՀ ֆինանսների նախարարություն
	Հաշվի առնելով այն հանգամանքը, որ սպառողներին բնական գազի, էլեկտ​րական էներգիայի, խմելու եւ ոռոգման ջրի մատակարարման գործարքների վերաբերյալ տեղեկատվությունը, ՀՀ կառավարության 2010 թվականի նոյեմ​բերի 11-ի թիվ 1504-Ն որոշմամբ սահմանված կարգով (հարկային հաշիվների դուրս գրման բիլին​գային համակարգերի միջոցով), արդեն իսկ ներկայացվում է հարկային մարմնին` առաջարկվում է «Հարկերի մասին» ՀՀ օրենքի 20-րդ հոդվածի 8-րդ մասի 9-րդ ենթա​կետից «կապի ծառայության» բառերը հանելու փոխարեն 9-րդ ենթակետն ամբողջու​թյամբ ուժը կորցրած ճանաչել:
	Ընդունվել է:
	Նախագծի 1-ին հոդվածի 2-րդ եւ 3-րդ ենթակետերը վերախմբագրվել են:

	3.
	ՀՀ կառավարությանն առընթեր պետական եկամուտների կոմիտե
	Դիտողություններ եւ առարկություններ չկան:
	
	

	2.
	ՀՀ արդարադատության նախարարություն
	Դիտողություններ եւ առարկություններ չկան:
	
	








